
Xülasə: Məqalədə kimya dərslərində şagirdlərə doymamış karbohidrogenlərdən 

“Alkenlər” mövzusunun keçirilmə üsulları, homoloji ardıcıllığı, fiziki-

kimyəvi xassələri və tətbiqləri, eləcə də hər bir mövzu üzrə tədris 

metodları təqdim olunur. 

 

Açar sözlər: doymamış karbohidrogenlər, alkenlər, Markovnikov qaydası, 

ümumiləşdirici dərs. 

 

Alkenlərin ümumi xarakteristikası 

 

Karbohidrogenlərin içərisində daha böyük praktiki əhəmiyyətli olanları 

doymamış karbohidrogenlərdir. Doymuş karbohidrogenlər metanla başladığı kimi, 

doymamış karbohidrogenlər də etilenlə (C2H4) başlayır. 

Molekulunda karbon atomları arasında bir ikiqat (>C=C<) rabitəsi 

olan, CnH2n ümumi formuluna malik açıq zəncirli karbohidrogenlər sırasına 

alkenlər deyilir. Başqa sözlə, tərkibi CnH2n ümumi formuluna uyğun olan açıq 

zəncirli (alifatik) karbohidrogenlər etilen sırası karbohidrogenlər adlanır. Onların 

ən sadə nümayəndəsi etilendir (C2H4). 

Etilen rəngsiz, iysiz, havadan bir qədər yüngül qazdır. Etilenin element ana- 

lizi göstərir ki, onun tərkibində kütləcə təqribən 85,7%C və 14,3%H vardır. Eti- 

lenin hidrogenə görə sıxlığı DH2=14, normal şəraitdə sıxlığı isə ρ=1,25 q/l-dir. Bu 

məlumatlara əsasən etilenin molekul formulunu müəyyən etmək olar. 

Deməli, etilenin (eləcə də bütün alkenlərin) sadə formulu CH2-dir. Onda 

alkenlərin, eləcə də tsikloalkanların (siniflərarası izomer olduqları üçün) ümumi 

formulunu (CH2)n kimi yazmaq olar. CH2 sadə formuluna malik maddənin 

hidrogenə görə nisbi sıxlığına və normal şəraitdə sıxlığına əsasən molyar kütləsini 

hesablayaq. 

M = 2∙DH2 = 2∙14 = 28 q/mol 

M = ρ∙VM = 1,25 q/l ∙ 22,4 l/mol = 28 q/mol 

 

Ar(C) = 12 olduğu üçün molyar kütləsi 28 q/mol olan maddə molekulunda 

2-dən çox karbon atomu ola bilməz. Onda maddə molekulunda 28 – 2∙12 = 4 

hidrogen atomu olmalıdır. Yəni etilenin molekul formulu C2H4 olur. Məlumdur 

ki, bütün üzvi birləşmələrdə karbon dördvalentlidir. Onda etilenin elektron və 

quruluş formu- lunu aşağıdakı kimi yazmaq olar: 

 

 
 

Beləliklə, etilen molekulunda alkanlarda olduğu kimi, karbonun 

dördvalentliyi və atomlar üçün elektron okteti qaydası saxlanılır. 

Alkenlərin hamısında yalnız ikiqat rabitə ilə birləşmiş iki karbon atomu sp
2
, 

qalanları isə sp
3
 hibridləşmə halındadır. Karbon atomları arasındakı ikiqat 

rabitədən biri siqma, digəri isə hibridləşməmiş p-elektronların bir-birini yandan 

örtməsi ilə siqma rabitəyə perpendikulyar yerləşən π-rabitədir. İkiqat rabitəli 

karbonlarda sp
2
 hibridləşmə olduğundan, onların hibrid orbitalları arasındakı 

bucaq 120° olur (şəkil 1). 

 

 
Şəkil 1. Etllen molekulunda σ-rabitəsinin əmələ gəlməsi. 

 

π-rabitəni əmələ gətirən elektron buludlarının örtülmə sahəsi σ-(siqma)- 

rabitəni əmələ gətirən elektron buludlarının örtülməsindən az olur. Ona görə də π-

rabitə σ-rabitəyə nisbətən az davamlı olur. 

Buna baxmayaraq, karbon atomları arasında π-rabitə əmələ gələn zaman 

karbon atomları bir-birinə daha da yaxınlaşır: etan molekulunda (C2H6) karbon 

atomlarının mərkəzləri arasında məsafə 0,154 nm, etilen molekulunda isə 0,134 

nm olur. Buradan aydın olur ki, alkenlərin (etilen sırası karbohidrogenlərin) 

hamısının molekulunda uzunluğu 0,134 nm olan bir ikiqat rabitə vardır. 

Deyilənləri ümumiləşdirərək aşağıdakı nəticəyə gəlmək olar: 

Karbon atomlarinin mərkəzlərini birləşdirən düz xətt istiqamətində 

elektron buludlarinin örtülməsindən yaranan daha möhkəm birinci rabitəyə 

σ-(siqma) rabitə deyilir: karbon atomlarinin nüvələrinin müstəvisindən 

kənarda elektron buludlarının örtülməsi ilə yaranan az davamlı ikinci 

rabitəyə π-rabitə deyilir. Karbon və hidrogen atomları arasındakı rabitələrin 

hamısı siqma rabitədir. 

 

 
Şəkil 2. Etilen molekulunda rc-rabitənin əmələ gəlməsi: a) p-elektron buludlarının 

yanlardan örtülməsi; b) atom nüvələri müstəvisinin üstündə və altında π-rabitənin 

ümumi buludunun yerləşməsi 

 

π-rabitə σ-rabitəyə nisbətən zəif olduğundan müxtəlif maddələrin təsirindən 

karbon atomları arasındakı π-rabitə asan qırılır. Alkanların molekulunda karbon 

atomları σ-rabitə ətrafında sərbəst fırlana bilər. Məsələn, butan (C4H10) aşağıdakı 

hallarda ola bilər. 

 

 
 

Karbon atomları arasında təkcə siqma deyil, həm də π-rabitə mövcud 

olduqda isə π-rabitənin qırılması baş vermədən karbon atomlarının fırlanması 

mümkün olmur. 

Alkenlərin hamısında N(C
sp2

)=2; N(C
sp3

)=n–2  

Onda N(sp
2
)=6; N(sp

3
)=(n–2)∙4 olur. 

Alkenlərdə, eləcə də açıq zəncirli istənilən doymamış karbohidrogendə 

N(qey.pol.kov.rab)=N(σC–C)+N(π) rabitələrin yaranmasında iştirak edən qeyri-hibrid 

orbitalların sayı N(q.hib.orb)=N(H)+N(π)∙2 düsturları ilə hesablanır. Alkenlərdə 

siqma rabitələr orbitalların üfüqi xətt boyunca bir-birini örtməsindən, π-rabitə isə 

şaquli xətt boyunca örtməsindən yaranır. Alkan və tsikloalkanlarda isə π-rabitə 

olmadığından, rabitələrin hamısı yalnız orbitalların bir-birini üfüqi xətt boyunca 



2(78)2022 

 

 36 

örtməsi ilə yaranır. 

Rabitələrin yaranmasında iştirak edən orbitalların (və ya elektronların) 

ümumi sayı N(orb.)r.y.iş.e.=6n düsturu ilə hesablanır. 

 
Alken N(Hib.orb) N(σC-C) N(σC-H) = 

N(pol.kov.rab) 

N(σ)üm N(rab)üm N(qey.pol.kov.rab) Mr N(atom)üm 

CnH2n 4n-l n-1 2n 3n-1 3n n 14n 3n 

 

Alkenlərdə N(σsp2–s), sp
2
 hibridləşmə halındakı karbon atomlarına birləşmiş 

H atomlarının sayına, N(σsp3–s) isə sp
3
 hibritləşmə halındakı karbonlara birləşmiş 

H atomlarının sayına bərabərdir. Hər hansı karbon atomunun oksidləşmə dərəcəsi 

isə ona birləşmiş H atomlarının sayının mənfi qiymətlərinə bərabər olur. 

Alkenlərdə də karbon və hidrogenin kütlə payı tsikloalkanlardakı kimi 

molyar kütlədən asılı olmayaraq sabitdir. 

 

 

“Alkenlərin ümumi xarakteristikası” mövzusunun tədrisi metodikası 

 

Standart: 

1.1.1. Maddələrin (qeyri-üzvi və üzvi) tərkibini, quruluşunu, fiziki xassələrini şərh 

edir, təqdimatlar hazırlayır. 1.3.1. Qeyri-üzvi və üzvi birləşmələrin 

(karbohidrogenlərin) tərkibinə və quruluşuna aid hesablamalar aparır. 

Təlim məqsədi: 
Alkenlərin ümumi, quruluş formullarını yazır, onlar əsasında hesablamalar aparır. 

İş üsulları: beyin həmləsi, problemli vəziyyət, müzakirə, klaster 

İş formaları: kollektiv, qruplar, fərdi 

İnteqrasiya: F.: 2.1.3.; Riy.: 1.2.2.; 2.2.5. 

Resurslar: dərslik, iş vərəqləri, mil və kurəciklər, holistik cədvəl 

Motivasiya: 
Mövzunun əvvəlində aşağıdakı suallarla sinfə muraciət edə bilərsiniz: 

1) IX sinifdə alkenlər haqqında aldığınız biliklərə əsasən alkenlərin ümumi 

formulu necədir? 

2) Alkenlərdə karbon atomları hansı hibridləşmə vəziyyətində ola bilər? 

Məqsədə müvafiq olaraq sualları dəyişə də bilərsiniz. Bu suallarla 

şagirdlərdə idrak fəallığına nail ola bilərsiniz. Sonra kiçik molekullu bir alkenin 

quruluş formulunu yazın və onu IX sinifdə aldıqları bilik əsasında adlandırmağı 

sinfə tapşırın. Adlandırmanın doğru və ya yanlışlığını mövzu ilə tanışlıqdan sonra 

özlərinin dəyərləndirəcəklərini vurğulayın. Bu, şagirdlərin mövzuya marağının 

artmasına səbəb olacaqdır. 

Tədqiqat sualları: 
– Hansı karbohidrogenlərə doymamış karbohidrogenlər deyilir və onlar 

üçün ümumi olan nədir? Alkan molekulunda karbon atomunun növü necə təyin 

edilir? – kimi tədqiqat sualı verə bilərsiniz. Təlim məqsədinə uyğun olaraq 

tədqiqat sualını da dəyişə bilərsiniz. 

Tədqiqatın aparılması: 
Nəzəri məsələlərlə tanış olmaq üçün mövzunu oxumağı şagirdlərinizə 

tapşırın. Bildirin ki, oxu zamanı yoldaşlarına mane olmaması üçün sakit 

oxumalıdırlar. Oxudan öncə onları maraqlandıran sualları qeyd etməyi, oxu 

zamanı isə qeyd etdikləri sualları cavablandırmağı tapşırın. Cavabsız sualları 

sinfin müzakirəsinə verin. Sonra onları qruplara ayırın. Sonra təqdim olunan 

“Əldə etdiyin bilikləri yoxla” xanasındakı tapşırığı həmin tərkibdəki qrupların 

icrasına verin. “Müzakirə et” xanasındakı məsələnində həmin qruplarla 

müzakirəsini təşkil edin. Hər iki məsələ icra olunduqdan sonra təqdimatları 

dinləyin. 

Əldə etdiyin bilikləri yoxla: 
1. Alken molekulunda 3 karbon atomu varsa, molekulunda hansı rabitələr olar? 

1) sp
2
 – sp

2
   2) sp

2
 – sp

3
   3) sp

2
 – s   4) sp

3
 – s   5) πp – p 

2. Molekulunda 3 karbon atomu olan alkendə hansı valent bucaqları ola bilər? 

A) 120° B) 180° C) 109°28` 

3. π-rabitə hansı orbitalların örtülməsindən yaranır? 

4. Alken molekulunda 3 karbon atomu varsa, molekulda hansı uzunluqlu rabitələr 

ola bilər? 

A) 0,154 nm   B) 0,147 nm   C) 0,134 nm   D) 0,120 nm 

5. Alken molekulunda aşağıdakılardan hansılar molyar kütlədən asılı olmayaraq 

sabitdir? 

1) N(Csp
2
) 2) N(Csp

3
) 3) N(sp

2
) 4) N(sp

3
) 

 

Müzakirə et: 

Karbohid-

rogen 

Mr N(σC-C) N(σC-H) N(σ)üm N(rab)üm N(atom)üm N(hib.orb)üm 

alken 70 a b c d e f 

a, b, c, d, e, f-i müəyyən edin. 

 

Ümumiləşdirmə: 
Molekulunda N(sp

2
)/N(sp

3
)=3/4 olan alken molekulunda uzunluğu 0,154 

nm olan maksimum neçə rabitə ola bilər? 

Ümumi nəticələrin mübadiləsi və müzakirəsini təşkil edin. Hər bir qrupun 

təqdimatı dinlənildikdən sonra onların muzakirəsini təşkil edin. Digər qruplarında 

iradlarının dinlənilməsini təşkil edin. Səhvlər uzərində işin aparılmasına vaxt 

ayırın. 

Ümumiləşdirmə və nəticə mərhələsində ümumiləşdirici tapşırığı 

kollektivin icrasına verin, düzəliş üçün doğru cavablarla müqayisə edin. 

Qiymətləndirməni holistik sxem üzrə aparın. Fərdlərin dəyərləndirilməsini 

rubriklər üzrə aparın. 

 

№ Meyarlar 5 4 3 2 1 

1. Alkenlərin quruluşunu təsviretmə      

2. Alkenlərin ümumi formuluna 

əsasən hesablamalar aparma 

     

3. Müzakirəetmə mədəniyyəti      

4. Birgəfəaliyyət bacarığı      

 

 

Alkenlərin homoloji sırası, adlandırılması, izomerliyi 

 

Alkenlər də alkanlar kimi bir-birindən bir və ya bir neçə metilen (CH2) 

qrupu ilə fərqlənən homoloji sıra əmələ gətirir. Hər hansı alkenin homoloji sırada 

yeri molekulundaki karbonun sayından bir vahid əskik olur (n-1), çünki onların ilk 

nümayəndəsinin (C2H4) molekulunda 2 karbon atomu var. 

Alkenlərdə də homoloji sırada hər CH2 qrupu əlavə olunduqca σ-rabitələrin 

sayı 3, polyar kovalent rabitələrin sayı 2, protonların sayı 8, molyar kütlə 14, 

neytronların sayı 6 vahid, 1 molunun yanmasına sərf olunan oksigenin miqdarı 1,5 

mol artır. 

Tarixi (trivial və ya təsadüfi) adlandırma. Etilen sırası karbohidrogenlərin 

tarixi (trivial) adları müvafiq alkanın adındakı «an» şəkilçisinin «ilen» şəkilçisi ilə 

əvəz edilməsi yolu ilə düzəldilir. 

Molekulunda beş karbon atomu olan alken müstəsna hal təşkil edir, onu 

gözlənildiyi kimi «pentilen» deyil, «amilen» adlandırırlar. 

 

Cədvəl 1. 

Alkanlar CnH2n+2 Alkenlər CnH2n 

Adı Formulu Adı Formulu 

Metan CH4 - - 

Etan C2H6 Etilen C2H4 

Propan C3H8 Propilen C3H6 

Butan C4H10 Butilen C4H8 
Pentan C5H12 Pentilen və ya amilen C5H10 

Heksan C6H14 Heksilen C6H12 

Səmərəli (rasional) nomenklatura ilə adlandırma. Alkenləri səmərəli 

(rasional) nomenklatura ilə adlandırarkən onlara etilenin törəməsi kimi baxılır. 

İkiqat rabitə ilə birləşmiş karbon atomları birlikdə dairəyə alınır, radikallar 

kiçikdən böyüyə oxunur və sonra etilen sözü deyilir. Radikallar müxtəlif ikiqat 

rabitəli karbonlara birləşirsə, onların adının əvvəlinə simmetrik sözü əlavə olunur. 

Radikallar eyni bir ikiqat rabitəli karbona birləşirsə, onun adının əvvəlinə qeyri-

simmetrik sözü əlavə olunur. Etilenə 3 və ya 4 radikal birləşirsə, onun adının 

əvvəlinə simmetrik və ya qeyri-simmetrik sözü yazılmır. 

 

 
 

İkiqat rabitəsi uzun zəncirin kənarında (və ya başlanğıcında) olan alkenlərin 

hamısı qeyri-simmetrikdir. Lakin bu cür adlandırma daha böyük molekullu 

alkenləri adlandırdıqda çətinlik yaradır. Ona görə də belə adlandırma sistemi 

yalnız kiçik molekullu alkenlərə tətbiq olunur. 

Beynəlxalq (sistematik) nomenklatura. Beynəlxalq nomenklatura ilə 

alkenləri adlandırarkən aşağıdakı qaydalara ardıcıl əməl etmək lazımdır: 

Fəaliyyət. 1) İkiqat rabitəli karbonlar da daxil olmaqla ən çox şaxələnmiş, 

ən uzun karbon zənciri seçilir. 

2) İkiqat rabitə uzun zəncirin hansı tərəfinə yaxındırsa, uzun zəncir həmin 

tərəfdən nömrələnir. 

3) İlk növbədə, ən kiçik radikalın birləşdiyi karbon atomlarının nömrələri 

ardıcıl olaraq yazılır, həmin radikalın yunanca sayı göstərilir və adı deyilir. Bu 

qayda kiçik radikaldan böyük radikala doğru davam etdirilir. 

4) Sonda uzun zəncirdəki karbonun sayı qədər karbonu olan alkanın tarixi 

(trivial) adındakı «an» şəkilçisi «en» şəkilçisi ilə əvəz edilir və ikiqat rabitənin 

başladığı karbonun nömrəsi göstərilir. 

 

Alkenlər üçün bir sıra izomerlik növü mövcuddur. 

 

1) Karbon zəncirinin şaxələnməsinə görə izomerlik növü buten-1-dən 

başlayır. 

2) İkiqat rabitənin yerinin dəyişməsinə görə vəziyyət izomerliyi. Bu 

izomerlikdə buten-1-dən başlayır. 

 
3) Asimmetrik karbonun (C*) olmasına görə optiki izomerlik 

 
4) Fəza (həndəsi, sis-trans) izomerliyi. Quruluş izomerliyindən fərqli 

olaraq, izomerliyin bu yeni növü molekullarda atomların birləşməsinin müxtəlif 

qaydası və ikiqat rabitənin yeri ilə deyil, atomların fəzada müxtəlif şəkildə 

yerləşməsi ilə xarakterizə olunur. Bu, fəza izomerliyinin (stereoizomerliyin) bir 

növüdür. İzomer molekulunda əvəzedici qruplar (radikallar) ikiqat rabitənin bir 

tərəfində yerləşirsə, ona sis-izomer, müxtəlif tərəflərində olduqda isə trans-

izomer deyilir (latınca «sis» - bir tərəfdə, «trans» - müxtəlif tərəfdə deməkdir). 

Etilen sırası karbohidrogenlərdə fəza izomerliyinin bu növü həndəsi 

izomerlik adlanır. Alkenlərdə həndəsi (sis-trans) izomerlik buten-2-dən başlayır. 

Sis-trans izomerlər bir-birindən yalnız fiziki xassələri ilə fərqlənir. 

 

 
 

Nəzərdən keçirdiyimiz misaldan görünür ki, həndəsi (sis-trans) izomerlik o 

zaman yaranır ki, molekulda ikiqat rabitə ilə birləşmiş olan karbon 

atomlarının hər biri öz növbəsində müxtəlif atom və ya atomlar qrupu ilə 

birləşmiş olsun. Əgər ikiqat rabitə ilə birləşmiş karbon atomlarından hər hansı biri 

müxtəlif deyil, eyni atomlar və ya atomlar qrupları ilə birləşərsə, həndəsi 

izomerlik yaranmayacaqdır. Deyilənləri ümumiləşdirərək belə nəticəyə gəlmək 

olar. 

İkiqat rabitəsi uzun zəncirin ortasında olan R–CH=CH–R tipli birləşmələr 

hən dəsi (sis-trans) izomerlik əmələ gətirir.İkiqat rabitəsi uzun zəncirin kənarında 

(və ya başlanğıcında) olan (R–CH=CH2) və ya ikiqat rabitəli karbonların birində 

iki eyni radikalı olan (R–C(R)=CH2), ikiqat rabitəli karbonların hər ikisində iki 

eyni radikal olduqda (məsələn, R–C(R)=CH–R və ya R–C(R)=C(R)–R ) sis-trans 

izomerlik əmələ gətirmir. 

Alkenlərin 1,2,3,4-cü izomerlik növləri sinifdaxili izomerlikdir. 

5) Alkenlər, tsikloalkanlarla siniflərarasi izomerlik əmələ gətirir. Siz 

tsikloalkanlar mövzusunda bunu öyrəndiniz. Alkenlərdə bu izomerlik növü 

propilendən (С3Н6) başlayır. 

İkiqat rabitəsi uzun zəncirin kənarında olan normal quruluşlu alkenlərdə 

birli vinil radikalı (CH2=CH–) mövcuddur. 

 

 

“Alkenlərin homoloji sırası, adlandırılması, izomerliyi” mövzusunun tədrisi 

metodikası 

 

Standart: 
1.1.1. Maddələrin (qeyri-üzvi və üzvi) tərkibini, quruluşunu, fiziki xassələrini şərh 

edir, təqdimatlar hazırlayır. 1.2.1. Qeyri-üzvi və üzvi birləşmələrdə atomların 

qarşılıqlı təsirini izah edir. 1.3.1. Üzvi birləşmələrin (karbohidrogenlərin) 

tərkibinə və quruluşuna aid hesablamalar aparır. 

Təlim məqsədi: 
Alkenlərin homoloji sırada yerini təyin edir, onları adlandırır, izomerlərini 

fərqləndirir. 

 

İş üsulları: beyin həmləsi, problemli vəziyyət, cütlər, klaster 

İş formaları: kollektiv, cütlər, qruplar 

İnteqrasiya: F.: 2.1.3.; Riy.: 1.2.2.; 2.2.5. 

Resurslar: dərslik, iş vərəqləri, holistik cədvəl 

Motivasiya: 
Mövzunun əvvəlində şagirdlərinizin IX sinifdə alkenlər haqqında aldıqları 

biliklər əsasında motivasiya yaratmaqla onların ilkin bilik səviyyəsini 

müəyyənləşdirə bilərsiniz. 

Alkenlər necə adlandırılır? Onların nələri bildiyi anlaşılandan sonra nələri 

bilmək istədiklərini üzə çıxarmağa çalışın. Təlim məqsədlərinizə yenə nəzər salın. 

Maraqlara uyğun dəyişməyə ehtiyac olanları dəyişin və ya əlavələr edin. 

Tədqiqat sualı: 
– Alkenlərin homoloji sırada yerini təyin etmək, onları adlandırmaq və 

hansı izomerlik növləri əmələ gətirdiyini müəyyən etmək üçün nələri bilməliyik? – 

sualını səsləndirə bilərsiniz. Bu sualı fərqli suallarla da əvəz edə bilərsiniz. Əsas 

odur ki, o, standarta yönəlmiş olsun. 

Tədqiqatın aparılması: 
Şagirdləri mövzuya doğru yönəltdikdən sonra onlara cütlərdə oxu təklif 

edin. Şagirdlərə mövzudakı cədvəllərə, adlandırma qaydalarına, izomerlik 

növlərinə baxış keçirməyi təklif edin. 

Daha sonra mövzunu diqqətlə oxumağı tapşırın. Yeni terminlərlə 

rastlaşıblarsa, onun mənasını dərsliyin sonundakı lüğətdən araşdırsınlar. Oxu 

bitəndən sonra şagirdlərinizi qruplara ayırın. Onlara “Əldə etdiyin bilikləri yoxla” 

xanasındakı sual və tapşırıqlara iş vərəqlərində cavab hazırlamağı tapşırın. 

“Müzakirə et” xanasındakı məsələni də həmin qrupların müzakirəsinə verin. Hər 

iki xanadakı sualların cavablarını eyni zamanda təqdim edəcəklərini söyləyin. 

 

Əldə etdiyin bilikləri yoxla: 

1. Alkenlərin homoloji sırada yeri hansı formulla müəyyən edilir? 

2. Molekulunda 5 karbon atomu olan alken homoloji sıranın neçənci üzvüdür? 

3. C2H5–CH=CH–C2H5 alkenini həm səmərəli, həm də Beynəlxalq nomenklatura 

ilə adlandırın. 

4. CH3–C(CH3)=CH–CH(CH3)–CH3 alkenini həm səmərəli, həm də Beynəlxalq 

nomenklatura ilə adlandırın. 

5. CH2=CH–CH2–CH2 alkeninin karbon zəncirinə görə quruluş, ikiqat rabitənin 

yerinə görə vəziyyət izomerinin quruluşunu yazın. Həmin alkenin sis-trans 

izomerlik əmələ gətirən izomerini səmərəli və Beynəlxalq nomenklatura ilə 

adlandırın. 

 

Müzakirə et: 

 

Karbohid-

rogen 

N(σ)üm N(σsp
2
-s) N(σsp

3
-s) Mr N(atom)üm Səmərəli 

adı 

Beynəlxalq 

adı 

Simmetrik 

alken 

11 a b c d e f 

 

a, b, c, d, e, f-i müəyyən edin. 

 

Ümumiləşdirmə: 
Molekulunda sp

2
–s rabitəsi olmayan alken molekulunda iki üçlü karbon 

atomu vardır. Karbon atomlarının sayı minimumdursa, alkeni həm səmərəli, həm 

də Beynəlxalq nomenklatura ilə adlandırın. 

Nəticələrin mübadiləsi və müzakirəsini təşkil edin. Tapşırığın nəticələrinin 

doğru və yanlışlıq baxımından təhlilindən sonra düzəlişlərə vaxt ayırın. Səhvlərin 

düzəlişlərinə dəstək olun.  

Ümumiləşdirmə və nəticə mərhələsində “Ümumiləşdirmə” xanasındakı 

tapşırığı kollektivin icrasına verin, doğru cavabları elan edin və təqdimatlarla 

müqayisə etməyi tapşırın. Səhvlər uzərində düzəlişlər edin. 

Qiymətləndirməni holistik sxem üzrə aparın. Meyarları məqsədlərə əsasən 

tərtib edin. 

 

№ Meyarlar 5 4 3 2 1 

1. Alkenlərin homoloji sırada yerini 

təyinetmə 

     

2. Alkenləri səmərəli və Beynəlxalq 

nomenklatura ilə adlandırma 

     

3. Alkenlərin izomerlik növlərini 

fərqləndirmə 

     

4. Müzakirəetmə mədəniyyəti      

5. Əməkdaşlıq      

 

 

Alkenlərin alınması üsulları, fiziki xassələri 

 

Alınması. Sənayedə alkenləri bir sıra üsullarla alırlar: 

 

1) Təbii qazın (metanın) pirolizi:  

2CH4  
 kat,C650500 o

 C2H4 + 2H2 

2) Alkanların dehidrogenləşməsi: 

 

 
 

Bu reaksiyalar zamanı σ və polyar kovalent rabitələrin, protonlann, hibrid 

orbitalların sayı, molyar kütlə 2 vahid azalır, karbon zəncirinin quruluşu dəyişmir, 

rabitənin uzunluğu isə qısalır, çünki uzunluğu 0,154 nm olan C–C rabitəsi, 

uzunluğu 0,134 nm olan C=C rabitəsinə çevrilir. Yalnız iki karbon atomunun 

hibrid vəziyyəti sp
3
-dən sp

2
-yə dəyişir. 

3) Neftdən ayrılmış alkanların krekinqi və pirolizi: 

 
 

Laboratoriyada alkenləri aşağıdakı üsullarla alırlar: 

1) Doymuş alifatik biratomlu spirtləri qatı H2SO4 iştirakı ilə 140°C-dən 

yuxarı temperaturda qızdırdıqda dehidratasiyaya uğrayır, alken əmələ gəlir. 

 

 

 

 

 

 
 

Monohalogen alkanlardan və doymuş biratomlu spirtlərdən alken alınarkən 

hidrogen atomu halogen və OH qrupunun birləşdiyi karbonun qonşuluğunda ən az 

hidrogeni olan karbondan qopur. 

 
2) Visinal dihalogen alkanlara Zn ilə təsir etdikdə alken alınır: 

Məsələn: 

 

 
Ümumi şəkildə:   

 
3) Alkanların monohalogenli törəmələrinə (alkilhalogenidlərə) qələvilərin 

(NaOH, KOH) spirtdə məhlulu ilə təsir etdikdə alken alınır. 

 

Məsələn: CH3–CH2Cl + NaOH(spirt) t

 CH2=CH2 + NaCl + H2O 

 
CH3–CH2–CH2–CH2Cl + NaOH 

spirt
 CH3–CH2–CH=CH2 + NaCl + H2O 

buten-1 

CH3–CH2–CH2–CH2Cl + NaOH 
spirt

 CH3–CH=CH–CH3 + NaCl + H2O 
buten-2 

 

Hidroksil qrupu və ya halogen atomu olan karbon atomunun bir- ləşdiyi 

karbon atomunda hidrogen atomu olmayan biratomlu spirtlərdən və monohalogen 

alkanlardan (alkil halogenidlərdən) alken almaq mümkün deyil. Alken alınması 

mümkün olmayan maddələr: 

 

 
Fiziki xassələri. Alkenlər fiziki xassələrinə görə alkanlara yaxındır. 

Alkanlar kimi onlar da suda həll olmur. Benzol, xloroform və s. kimi qeyri-polyar 

üzvi həlledicilərdə yaxşı həll olurlar. Qaz halındakı alkenləri suyu sıxışdırıb 

çıxarma üsulu ilə sınaq şüşəsinə yığmaq olar. Maye haldakı alkenlər su ilə 

müxtəlifcinsli qarışıq əmələ gətirir. 

Bu qarışıqlar ayırıcı qıfla ayrılır. Alkenlərin molyar kütlələri artdıqca 

onların ərimə, qaynama temperaturları, sıxlıqları, izomerlərinin sayı monoton 

artır. Bərk haldakı alkenlərin sıxlıqları uyğun alkanlara nisbətən xeyli böyükdür, 

lakin onlar da sudan yüngüldür. Adi şəraitdə C2H4C4H8 qaz, C5H10C17H34 

maye, qalanları isə bərk mad dələrdir. 

Alkenlər tsikloalkanlarla siniflərarası izomer olduğu üçün onlarda da molyar 

kütlə artdıqca ω(С) və ω(Н) sabit qalır. 

 

 

“Alkenlərin alınma üsulları, fiziki xassələri” mövzusunun  

tədrisi metodikası 

 

Standart: 
1.1.1. Qeyri-üzvi və üzvi birləşmələrə aid reaksiyaların qanunauyğunluqlarını 

izah edir. 2.2.1. Qeyri-üzvi və üzvi birləşmələrə (karbohidrogenlərə) aid 

reaksiyaların tənliklərini tərtib edir. 2.2.2. Qeyri-üzvi və üzvi birləşmələrə 

(karbohidrogenlərə) aid reaksiyaların tənliklərinə əsasən hesablama aparır. 

Təlim məqsədi: 
Alkenlərin muxtəlif alınma üsullarının tənliklərini yazır, əmsallaşdırır, 

onların əsasında hesablamalar aparır, alken molekulundakı karbon atomlarının 

sayına əsasən alkenin n.ş-də aqreqat halını müəyyən edir. 

 

İş üsulları: beyin həmləsi, problemli vəziyyət, müzakirə 

İş formaları: kollektiv, cütlər, qruplar, fərdi 

İnteqrasiya: Riy.: 1.2.2.; 2.2.2.; B.: 2.1.2. 

Resurslar: dərslik, iş vərəqləri, holistik cədvəl 

 

Motivasiya: 
Şagirdlərə IX sinifdə aldıqları bilik səviyyəsini aydınlaşdırmaq üçün 

aşağıdakı suallarla muraciət edin: 

1) Alkenlər sənayedə hansı üsullarla alına bilər? 

2) Alkenlər laboratoriyada hansı üsullarla alına bilər? 

3) Alkenlərin n.ş-də aqreqat halını necə müəyyən etmək olar? 

Mövzu barədə bilikləri müəyyənləşdirdikdən sonra şagirdlərinizin təlim 

ehtiyaclarını və maraqlarını da araşdırın. Bununla siz dərsi onların maraqları 

üzərində qura biləcəksiniz. 

Tədqiqat sualı: 
– Alkenlər sənayedə və laboratoriyada hansı üsullarla alınar və onların n.ş-

də aqreqat halını necə müəyyən etmək olar? – kimi tədqiqat sualı səsləndirə 

bilərsiniz. Sualı təlim məqsədinə uyğun olaraq dəyişdirə bilərsiniz. 

Tədqiqatın aparılması: 
İlk novbədə, mövzunun cütlərdə oxunuşunu təşkil edin. Bununla bağlı 

metodik gedişlərlə artıq tanışsınız. Proses zamanı şagirdlərinizin bir qədər sakit 

oxumalı olduqlarını da vurğulayın ki, yoldaşlarına mane olmasınlar. Oxu zamanı 

şagirdlərinizə mövzudakı reaksiya tənliklərinə, cədvəl və sxemlərə diqqət 

yetirmələrini xatırladın. Oxu bitdikdən sonra şagirdlərinizi qruplara ayırın. Həmin 

qruplara iş vərəqlərində “Əldə etdiyin bilikləri yoxla” xanasındakı sualları və 

“Muzakirə et” xanasındakı hesablama məsələsini cavablandırmalarını bildirin və 

bunun üçün həmin qruplara vaxt ayırın. Qruplara hər iki xanadakı sualları eyni 

zamanda təqdim edəcəklərini xatırladın. 

 

Əldə etdiyin bilikləri yoxla: 

1. Hansı reaksiyadan sənayedə alken alınar? 

A)  CH4   Co1500   B) CH4   Co1000   C) CH4  
 .kat,Co650500

   

2. C8H18  Y

krekinq


→ X 

Z

krekinq


→  T     Y və Talkenlərini müəyyən edin. 

3. CH3–CH2–CH3 
2H

kat,t


→ CH2=CH–CH3  reaksiyasında azalan nədir? 

1) qeyri-polyar kovalent rabitələrin sayı 

2) hibrid orbitallarının sayı 

3) karbonun valentliyi 

4) hidrogenin kütlə payı 

5) rabitənin uzunluğu 

4. Hansı reaksiyalarda alken alınar? 

1) CH3OH  
 H,Ct o140

   2)  CH3–CH2OH   
 H,Ct o140

 

3)  CH3–CH2OH   
 H,Ct o140

 4) C2H5Cl  +  NaOH 
spirt

 

5)  C2H5Cl  +  NaOH su  

5. Hansı alkenlər n.ş-də qaz halındadır? 

1) C3H6 2) C5H10 3) C2H4 4) C6H14 5) C4H8. 

 

Müzakirə et: 

Doymuş biratomlu spirtin dehidratasiyasından alınan alkenin sıxlığı 2,5 q/l-

dirsə (n.ş-də), alken molekulunda neçə: a) ümumi siqma rabitə; b) hibrid orbital; 

c) atom var?; d) n.ş-də hansı aqreqat halındadır? 

Ümumiləşdirmə: 
Hansı doymuş biratomlu spirtlərdən alken almaq mumkun deyil? 

Nəticələrin mübadiləsi və müzakirəsini təşkil edin. Sualların və məsələnin 

həllinin nəticələrinin doğru və yanlışlıq baxımından təhlilindən sonra düzəlişlərə 

vaxt ayırın. Səhvlərin düzəlişinə dəstək olun.  

Ümumiləşdirmə və nəticə mərhələsində təqdim olunan ümumiləşdirici 

tapşırığı kollektivin müzakirəsinə verin, təqdim olunan cavablarla doğru cavabları 

səsləndirərək müzakirə edin ki, şagirdlər öz səhvlərini başa düşsünlər. 

Qiymətləndirməni holistik sxem üzrə aparın. Meyarları məqsədlərə əsasən 

tərtib edin. 

 

№ Meyarlar 5 4 3 2 1 

1. Alkenlərin sənayedə alınması 

tənliklərini tərtibetmə 

     

2. Alkenlərin laboratoriyada alınması 

üsullarını tərtibetmə 

     

3. Alkenlərin alınması üsulları 

əsasında hesablama apar ma 

     

4. Alkenin kimyəvi formulu əsasında 

n.ş-də aqreqat halını təyinetmə 

     

5. Əməkdaşlıq      

 

 

Alkenlərin kimyəvi xassələri və tətbiqi 

 

Etilen və onun homoloqları (alkenlər) üçün birləşmə, oksidləşmə, 

polimerləşmə reaksiyaları xarakterikdir. Alkenlər üçün əvəzetmə reaksiyaları 

xarakterik deyil. 

Birləşmə reaksiyaları. Alkenlərin hamısının 1 molu özlərinə 1mol H2, 

1mol halogen (Cl2, Br2), 1 mol hidrogen-halogenid (HCl, HBr, HI), 1 mol su 

birləşdirərək doymuş birləşməyə çevrilir. 

Bu reaksiyalarda karbonun hibrid vəziyyəti sp
2
-dən sp

3
-ə keçir. 

 

 
 

Məsələn: 

H2C=CH2  
 kat,t,H2  H3C – CH3     etan 

Alkenlərin 1 molu maksimum 2n+1 mol Cl2 ilə reaksiyaya daxil ola bilər. 

Çünki alkenlərin 1 molu 1 mol Cl2 birləşdirir, sonra hidrogenin sayı qədər (2n) 

mol miqdarda Cl2 ilə əvəzetmə reaksiyasına daxil olur. 

Alkenlərin hamısı bromlu suyu adi şəraitdə birləşmə reaksiyası ilə 

rəngsizləşdirir. 

Sulfat və ortofosfat turşularının və başqa katalizatorların iştirakı ilə alkenlər 

suyu özünə birləşdirir (hidratlaşma reaksiyası). 

 

H2C=CH2 + H2O 
kat,t

 CH3–CH2OH etil spirti 

 

Bu reaksiyadan sənayedə etil spirtinin alınmasında istifadə edirlər. 

Alkenlər hidrogen-halogenidləri (HCl, HBr, HI) və suyu ion mexanizmi ilə 

(heterolitik qırılma ilə) özlərinə birləşdirir. 

 

H2C=CH2 + HCl 
P,t

 H3C–CH2Cl  etilxlorid 

H2C=CH2 + HBr 
P,t

 H3C–CH2Br  etilbromid 

 

Etilxloridi tibdə yerli anesteziya üçün tətbiq edirlər. 

Alkenlərin birləşmə reaksiyaları π-rabitənin qırılması ilə gedir.  

Oksidləşmə reaksiyaları. Alkenlər havada yanırlar. 

 

CnH2n + 
2

3n
O2  → nCO2 + nH2O 

14 n(qr)       48 n(qr)            44 n(qr)      18 n(qr) 

C2H4 + 3O2  2CO2 + 2H2O; 2C3H6 + 9O2  6CO2 + 6H2O 

C4H8 + 6O2  4CO2 + 4H2O; 2C5H10 + 15O2  10CO2 + 10H2O 

 

Alkenlərin hamısı asan oksidləşir. Onlar adi şəraitdə kalium-permanqanatın 

suda məhlulunu oksidləşmə reaksiyası ilə rəngsizləşdirirlər. Alkenlərin KMnO4-ın 

suda məhlulu, H2O2 ilə oksidləşmə məhsulu doymuş ikiatomlu spirtdir 

(CnH2n(OH)2). 

Bu prosesləri qısa şəkildə aşağıdakı kimi yazmaq olar: 

CnH2n + [O] + H2O   4KMnO

 CnH2n(OH)2 

H2C=CH2 + [O] + H2O   4KMnO

 HO–CH2–CH2–OH  etilenqlikol 

 

Etilenqlikol çətin donan mayelərin - antifrizlərin və həm də sintetik lavsan 

lifinin, partlayıcı maddələrin və s. istehsalında geniş tətbiq olunur. 

Etilenin hava oksigeni ilə qismən katalitik oksidləşməsinin böyük sənaye 

əhəmiyyəti vardır: 

 

 
 

Etilenoksiddən müxtəlif üzvi maddələrin - sirkə aldehidinin, sintetik yuyucu 

maddələrin, lakların, plastik kütlələrin, sintetik kauçuk və bir çox başqa qiymətli 

məhsulların istehsalı üçün istifadə edirlər. 

Etileni Cu, Fe və Pd duzlarının katalitik iştirakı ilə hava oksigeni ilə 

oksidləşdirdikdə sirkə aldehidi alınır. 

 

 
 

Polimerləşmə reaksiyaları. Molekulunda ikiqat rabitəsi (ümumiyyətlə, π-

rabitəsi) olan açıq zəncirli karbohidrogenlər, o cümlədən alkenlər polimerləşmə 

reaksiyalarına daxil olur (alkanlar, tsikloalkanlar üçün polimerləşmə reaksiyası 

xarakterik deyil, çünki onların molekulunda π-rabitəsi yoxdur). 

Çox sayda eyni molekulların birləşib daha irimolekullar əmələ 

gətirməsi prosesinə polimerhşmə reaksiyası deyilir. Polimerləşmə üçün 

götürülmüş başlanğıc maddə monomer, polimerləşmə məhsulu isə polimer 

(irimolekullu birləşmə) adlanır. 

Yüksək temperaturda, təzyiqdə və katalizatorun iştirakı ilə etilen 

molekulları ikiqat rabitənin (π-rabitəsinin) qırılması nəticəsində bir-biri ilə 

birləşir. Bu reaksiyanın tənliyini sadə şəkildə aşağıdakı kimi yazmaq olar: 

 

 
 

Polietilen (polieten) - kütləsi yüzminlərlə atom kütlə vahidi ilə ifadə olunan 

birləşmədir. 

Polietilen makromolekulunda: N(H)=4n; N(CH2)metilen=2n 

N(hib.orb)=N(sp
3
 hib.orb)=8n; Morta=28n 

Propilenin polimerləşməsindən polipropilen alınır: 

 

 
 

Polipropilen molekulunda: N(H)=6n ; N(CH2)metilen=n; 

N(Hib.orb)=N(sp
3
 hib.orb)=12n; Mr=42n 

Alkenlər polimerləşərkən başlanğıc monomerdəki ikiqat rabitəli karbon 

atomu birlidirsə, ikiliyə, ikilidirsə, üçlüyə, üçlüdürsə, dördlü karbona çevrilir. 

Polimerdə çoxlu sayda təkrarlanan atomlar qrupu elementar manqa, mo-

nomer qalığı və ya polimerin quruluş vahidi, onların sayı isə (n) polimerləşmə 

dərəcəsi adlanır. 

Polietilenin quruluş vahidi (–CH2–CH2–), polipropilenin quruluş vahidi isə 

(–CH(CH3)–CH2–) kimidir. 

Polimerin orta molyar kütləsi (M) polimerləşmə dərəcəsi ilə (n) quruluş 

vahidinin molyar kütləsi (m) hasilinə bərabərdir: M=n∙m 

Polietilen və polipropilendən qiymətli plastik kütlələr hazırlayırlar. 

İzomerləşmə. Alkenlərin izomerləşməsi və onun növləri haqqında mövzu 

21-də ətraflı məlumat verilmişdir. 

Alkenlərin və ikiqat rabitənin yerinin təyini. Alkenlərin bromlu suyu və 

KMnO4-ün suda məhlulunu rəngsizləşdirməsi reaksiyalarından həm onların 

özlərinin, həm də ikiqat rabitənin yerinin təyin edilməsində istifadə edilir. 

Alkenlərin tətbiqi. Yüksək oktan ədədinə malik olan yanacağın, plastik 

kütlələrin, partlayıcı maddələrin, antifrizlərin, həlledicilərin, asetaldehidin və 

sintetik kauçukun alınmasında və meyvələrin yetişməsini sürətləndirmək üçün 

etilen və onun birləşmələrindən istifadə edilir. 

 

 

“Alkenlərin kimyəvi xassələri və tətbiqi” mövzusunun  

tədrisi metodikası 

 

Standart: 
2.1.1. Qeyri-üzvi və üzvi birləşmələrə aid reaksiyaların 

qanunauyğunluqlarını izah edir. 2.2.1. Qeyri-üzvi və üzvi birləşmələrə 

(karbohidrogenlərə) aid reaksiyaların tənliklərini tərtib edir. 2.2.2. Qeyri-üzvi və 

üzvi birləşmələrə (karbohidrogenlərə) aid reaksiyaların tənliklərinə əsasən 

hesablamalar aparır. 4.1.1. Qeyri-üzvi və üzvi maddələrin (karbohidrogenlərin) 

tətbiqinə dair layihələr hazırlayır, təqdimatlar edir. 

Təlim məqsədi: 
Alkenlər üçün xarakterik kimyəvi xassələri əks etdirən reaksiyaların tənlik 

lərini yazır və onlar əsasında hesablamalar aparır, alkenlərin tətbiq sahələrini 

sadalayır. 

 

İş üsulları: beyin həmləsi, problemli vəziyyət, müzakirə, klaster, BİBÖ 

İş formaları: kollektiv, cütlər, qruplar 

İnteqrasiya: B.: 2.1.2; Riy.: 1.2.2.; 2.2.5.  

Resurslar: dərslik, iş vərəqləri, BİBÖ, holistik cədvəl 

 

Motivasiya: 
IX sinifdə şagirdlərinizin alkenlərin kimyəvi xassələri və tətbiqi haqqında 

aldıqları ilkin bilik səviyyəsini müəyyən etmək üçün aşağıdakı suallarla sinfə 

muraciət edə bilərsiniz: 

1) Alkenlərin 1 molu neçə mol H2, Br2, H2O birləşdirə bilər? 

2) Alkenlər polimerləşə bilərmi? 

Şagirdlərinizin nələri bildiyi anlaşılandan sonra nələri bilmək istədiklərini 

üzə çıxarmaq məqsədilə suallarla müraciət edin. Təlim məqsədlərinizə yenə nəzər 

salın. Maraqlara uyğun dəyişməyə ehtiyac olanları dəyişin və ya əlavələr edin. 

Maraqlar məlum olduqdan sonra BİBO cədvəlindən istifadə edin. Söyləyin ki, 

cədvəlin sonuncu xanası dərsin sonunda tamamlanacaqdır. 

Tədqiqat sualı: 
– Alkenlər üçün hansı kimyəvi reaksiyalar xarakterikdir və alkenlər 

haralarda tətbiq olunur? – kimi tədqiqat sualını səsləndirə bilərsiniz. Bu sualı 

fərqli suallarla da əvəz edə bilərsiniz. Əsas odur ki, o, standarta yönəlmiş olsun. 

Tədqiqatın aparılması: 
Fərdi oxu təşkil etməyə çalışın. Bu barədə artıq bilirsiniz. Oxu zamanı 

şagirdlərin asta səslə oxumasına nail olun. Yoldaşlarına mane olmamağı tövsiyə 

edin. Oxu zamanı şagirdləri maraqlandıran sualları qeyd etməyi tapşırın. Oxu 

bitəndən sonra şagirdlərə cavablarını tapa bilmədikləri sualları səsləndirməyi 

təklif edin. Oxşar sualları qruplaşdırın və sinfin müzakirəsinə çıxarın. 

Cavablandırılmasını təmin edin. Oxu prosesi bitəndən sonra şagirdlərinizi 

qruplara ayırın. Qruplara tapşırın ki, onlar “Əldə etdiyin bilikləri yoxla” və 

“Muzakirə et” xanalarındakı sualları iş vərəqlərində cavablandırsınlar. Hər iki 

xanadakı sualların cavablarının təqdimatının eyni zamanda olacağını bildirin. 

Söyləyin ki, yeni terminlərlə rastlaşıblarsa, onun mənasını dərsliyin sonundakı 

lüğətdən araşdırsınlar. Bu proseslər bitəndən sonra sualların cavablarını müqayisə 

və müzakirə etsinlər. Müqayisə zamanı oxşar və fərqli fikirləri təhlil etməyi 

tövsiyə edin. Əgər cavabı tapılmayan sual qalıbsa, təqdimatlardan sonra onun 

sinfin müzakirəsinə veriləcəyini söyləyin. 

 

Əldə etdiyin bilikləri yoxla: 

1. Etilenə Br2, HCl və H2O-nun birləşmə reaksiyalarının tənliklərini yazın 

və reaksiyanın getməsi şəraitini gostərin 

2. H2C = CH2 + Br2 → reaksiyasında dəyişən nədir? 

1) karbonun hibrid vəziyyəti; 2) karbonun valentliyi; 3) siqma rabitələrin sayı;  

4) hidrogen atomlarının sayı; 5) hidrogenin oksidləşmə dərəcəsi;  

6) karbonun oksidləşmə dərəcəsi 

3. Alkenlərin KMnO4-un suda məhlulu ilə oksidləşmə məhsulu hansı sinif 

üzvi birləşmələrə aiddir? 

4. Etilen şəraitdən asılı olaraq katalitik oksidləşdikdə hansı maddələr alınar? 

 

Müzakirə et: 

1. Polimerləşmə dərəcəsi 2000 olan polietilen makromolekulunun nisbi 

molekul kütləsini və ondakı hibrid orbitalların sayını müəyyən edin. (M(C2H4)=28 

q/mol) 

2. Naməlum alkenin 1 molunun tam yanması zamanı alınan karbon qazının 

kütləsi suyun kütləsindən 104 q çoxdur. Alkenin kimyəvi formulunu müəyyən 

edin. 

 

Ümumiləşdirmə: 
Sis-trans izomerlik gostərən normal quruluşlu alken molekulunda 14σ 

(siqma)-rabitə vardır. Bu alkenin HBr ilə birləşmə məhsulunu Beynəlxalq 

nomenklatura ilə adlandırın.  

Butun qrupların təqdimatları dinləniləndən sonra ümumi nəticələrin 

mübadiləsi və muzakirəsini təşkil edin. Şagirdlərin izahatını dinləyib, dəqiqlik 

baxımından dəyərləndirin. Təqdimetmə zamanı qruplara bir-birinin nəticəsini 

təqdim etməyi tapşırın. Təqdimatların tənqidetmə mədəniyyəti çərçivəsində 

edilməli olduğunu xatırladın. Hər qrupa öz işini mudafiə etməyi həvalə edin. 

Səhvlər üzərində iş üçün vərəqləri qaytarın. 

Ümumiləşdirmə və nəticə mərhələsində ümumiləşdirici tapşırığı 

kollektivin müzakirəsinə çıxarın, təqdim olunan cavablarla doğru cavabı 

müqayisə edin. Sonra BİBO cədvəlinin son xanasını doldurun. Şagirdlərinizin bu 

dərsdə nələri öyrəndiklərini dəqiqləşdirin. 

Qiymətləndirməni holistik sxem üzrə aparın. Fərdləri rubriklər əsasında 

təlim prosesi boyu dəyərləndirin. 

 

№ Meyarlar 5 4 3 2 1 

1. Alkenlərin kimyəvi xassələrini 

şərhetmə 

     

2. Alkenlərin tətbiq sahələrini əks 

etdirən şaxələnmə  sxemini qurma 

     

3. Tənqidetmə mədəniyyəti      

4. Vaxta riayətetmə      

5. Əməkdaşlıq      

 

 

Markovnikov qaydası 
 

Doymamış karbohidrogenlər üçün xarakterik olan birləşmə reaksiyalarınm 

necə getdiyini daha ətraflı nəzərdən keçirək. Doymuş karbohidrogenlərdə 

müşahidə edilən əvəzetmə reaksiyalanndan fərqli olaraq, birləşmə reaksiyaları 

sərbəst radikallann deyil, ionlann əmələ gəlməsi mexanizmi ilə gedir. 

Hidrogen-bromid molekulunda polyar kovalent rabitə mövcuddur. Hidrogen 

atomu qismən müsbət yükə, brom atomu qismən mənfı yükə malikdir. 

Müsbətyüklü hidrogen atomu etilen molekuluna yaxmlaşdıqda molekulun 

xaricində yerləşmiş π-rabitənin elektronları ilə qarşılıqlı təsirə girir. Bu zaman 

onları özünə cəzb edərək, hidrogen-halogenid molekulundan proton şəklində 

ayrılır və bu elektronlar vasitəsilə karbon atomlarından birinə birləşir: 

H–Br rabitəsi qırılarkən sərbəst radikallar deyil, ionlar əmələ gəlir. Etilen 

molekulunun ikinci karbon atomundan elektronlar qoparıldığına görə o, müsbət 

yüklü olur. Bu müsbətyüklü atoma mənfiyüklü brom cəzb olunur və onun elektron 

cütlərindən birinin hesabına onların arasında da kovalent rabitə yaranır: 

 

 
 

Mürəkkəb maddələrin alkenlərə birləşməsi zamanı bir xüsusiyyət müşa hidə 

edilir. Güman etmək olar ki, hidrogen-xloridlə propilen arasmda qarşılıqlı təsir 

zamanı reaksiya aşağıda göstərilən istiqamətdən biri ilə gedəcək (1) və (2) 

maddələrinin qarışığı alınacaqdır: 

 

 
 

V.V.Markovnikov müəyyən etmişdir ki, reaksiya, əsasən, ikinci istiqamətdə 

gedir, yəni hidrogen atomu daha çox hidrogen atomu olan ikiqat rabitəli karbon 

atomuna, halogen atomu isə ən az hidrogen atomu olan ikiqat rabitəli karbon 

atomuna birləşir. 

Bu qanunauyğunluq kimyada adı ilə məşhurdur. Təbii olaraq belə sual 

meydana çıxır: bu qanunauyğunluğun səbəbi nədən ibarətdir? 

Mümkün olan izah yollarından birini nəzərdən keçirək. 

Propilen etilendən molekulunda –СН3 radikalınm varlığı ilə fərqlənir. Yəqin 

ki, birləşmə reaksiyasının istənildiyi kimi deyil, müəyyən istiqamətdə getməsi 

faktı məhz bu radikalın ikiqat rabitəyə göstərdiyi təsirlə izah olunur. Bəs bu təsirin 

mahiyyəti nədən ibarətdir? 

Metil radikalında С–Н rabitələri elementlərin elektromənfiliyinin müxtəlif 

olması nəticəsində qismən polyarlıq əldə edir. Karbon atomu hidrogen atomları ilə 

əmələ gətirdiyi rabitələrin elektron sıxlığını özünə tərəf dəyişdirir və ona görə 

qismən mənfi yük əldə edir. Bu yükün təsiri nəticəsində radikal ilə qonşu karbon 

atomu arasındakı rabitənin elektron sıxlığı həmin karbon atomuna tərəf yerini 

dəyişir. Bu isə π-rabitənin çox mütəhərrik elektron buludunun kənar karbon 

atomuna tərəf yerdəyişməsinə səbəb olur. Bütün bu elektron yerdəyişmələrini 

molekulun quruluş formulunda belə göstərmək olar: 

Bunun nəticəsində ikiqat rabitənin özü də polyarlaşır: 
 

 
 

Hidrogen-xlorid molekulunda atomlar arasındakı rabitə polyardır. Odur ki, 

propilenin molekulu ilə toqquşduqda müsbətyüklü hidrogen atomu π-rabitənin ona 

tərəf yerdəyişən elektronları vasitəsilə CH2 qrupuna, mənfiyüklü xlor ionu isə CH 

qrupuna birləşir. Deməli, reaksiya hidrogen-xlorid molekulunda rabitənin ionlar 

əmələ gətirməklə qırılması yolu ilə gedir: 

 

 
 

Aydındır ki, qeyri-simmetrik alkenlərdə ikiqat rabitənin polyarlaşmasına 

başqa karbohidrogen radikalları da, məsələn, buten-1-də etil radikalı təsir 

göstərəcəkdir: 

 
 

Odur ki, burada hidrogen-halogenid Markovnikov qaydası üzrə 

birləşəcəkdir. 

İkiqat rabitəsi uzun zəncirin kənarında (və ya başlanğıcında) və ortasında 

olan aşağıdakı quruluşlu alkenlər hidratlaşdıqda ikili spirt alınır. 

“Markovnikov qaydası” mövzusunun tədrisi metodikası 

 

Standart: 
1.2.1. Qeyri-üzvi və üzvi birləşmələrdə atomların qarşılıqlı təsirini izah edir. 

2.1.1. Qeyri-üzvi və üzvi birləşmələrə aid reaksiyaların qanunauyğunluqlarını izah 

edir. 2.2.1. Qeyri-üzvi və üzvi birləşmələrə (karbohidro genlərə) aid reaksiyaların 

tənliklərini tərtib edir. 2.2.2. Qeyri-üzvi və üzvi birləşmələrə (karbohidrogenlərə) 

aid reaksiyaların tənliklərinə əsasən hesablama aparır. 

Təlim məqsədi: 
Qeyri-simmetrik alkenlərə hidrogen halogenidlərin və suyun birləşməsi 

qaydalarını və mexanizmini izah edir. 

 

İş üsulları: beyin həmləsi, problemli vəziyyət, müzakirə, klaster 

İş formaları: kollektiv, cütlər, qruplar 

İnteqrasiya: B.: 2.1.2; Riy.: 1.2.2.; 1.2.5.  

Resurslar: dərslik, iş vərəqləri, holistik cədvəl 

 

Motivasiya: 
Alkenlərin birləşmə reaksiyalarının π-rabitənin qırılması ilə getdiyini 

əvvəlki dərsdə oyrəndiklərini şagirdlərinizin yadına salın. Atom qruplarının 

molekulda qarşılıqlı təsirini izah edin. Bunun nəticəsində karbohidrogen 

molekulunun polyarlaşdığını izah edin. Ondan sonra dərsin giriş mərhələsində 

aşağıdakı sualla şagirdlərin bilik səviyyəsini müəyyənləşdirə bilərsiniz: 

– Propilenə HCl birləşdikdə hansı üzvi maddə alınar? 

Bu sualla onlara müraciət etməklə onların bilmək istədiklərini 

müəyyənləşdirə bilərsiniz. Bu mövzuda motivasiya yaradarkən öz yaradıcılığınıza 

da tam imkan var. 

Tədqiqat sualı: 
– Qeyri-simmetrik alkenlərə hidrogen-halogenidlər və su hansı qayda üzrə 

birləşir? – kimi tədqiqat sualı səsləndirə bilərsiniz. 

Tədqiqatın aparılması: 
R–CH=CH2 + HX →   reaksiya sxeminə əsasən reaksiyanın gedişi mexaniz-

mini qısa şəkildə şərh edin. Sonra şagirdlərinizə mövzunu fərdi şəkildə oxumağı 

tapşırın. Oxu zamanı yoldaşlarına mane olmamağı tovsiyə edin. Oxu bitəndən 

sonra şagirdlərinizi qruplara ayırın. Onlara “Əldə etdiyin bilikləri yoxla” 

xanasındakı sualları cavablandırmağı və “Muzakirə et” xanasındakı məsələni həll 

etməyi tapşırın. Bildirin ki, qruplar hər iki xanadakı sualları eyni zamanda təqdim 

edəcəklər. 

 

Əldə etdiyin bilikləri yoxla: 

1. CH3 – CH = CH2 + HCl t

 reaksiyasının məhsulunun quruluş 

formulunu yazın. 

2. Hansı alkenlər hidrogen-halogenləri Markovnikov qaydası üzrə 

birləşdirir? 

1) H2C=CH2   2) CH3–C(CH3)=CH2   3) CH3–CH=CH–CH3  

4) CH3–C(CH3)=CH–CH3 

3. Hansı halda Markovnikov qaydasına tabe olmanı əks etdirən elektron 

sıxlığının yerdəyişməsi duzgun gostərilmişdir? 

 
Müzakirə et: 

Su ilə reaksiya məhsulu biratomlu uclu spirtdir. Alken molekulunun quru luş 

formulunu yazın. Onu Beynəlxalq nomenklatura ilə adlandırın, moleku lun dakı 

birli, ikili, uclu karbon atomlarının sayını müəyyən edin. 

Karbohidrogen N(σ)üm 

Alken 14 

Haqqında danışılan hansı alkenlər ola bilər? 

 

Ümumiləşdirmə: 
Uyğunluğu müəyyən edin. 

Alkenin su ilə birləşmə reaksiyası məhsulu: 
1) doymuş biratomlu birli spirt 

2) doymuş biratomlu ikili spirt 

3) doymuş biratomlu uclu spirt 

 

Alkenlər: 

a) CH2=CH–CH3 

b) H2C=CH2 

c) CH2=C(CH3)–CH3 

d) CH3–CH=CH–CH3 

e) CH3–C(CH3)=CH–CH3 

Ümumi nəticələrin mubadiləsi və muzakirəsini təşkil edin. Qrupların 

təqdimatını dəqiqlik baxımından dəyərləndirin. “Muzakirə et” xanasındakı 

məsələnin cavabının təqdimatı zamanı qruplara bir-birinin nəticəsini təqdim 

etməyi tapşırın. Təqdimatların tənqidetmə mədəniyyəti çərçivəsində edilməli 

olduğunu xatırladın. Hər qrupa öz işini mudafiə etməyi həvalə edin. Səhvlər 

üzərində iş üçün iş vərəqlərini qruplara qaytarın.  

Ümumiləşdirmə və nəticə mərhələsində “Ümumiləşdirmə” xanasındakı 

tapşırığı kollektivin müzakirəsinə verin, məsələnin həlli ilə doğru cavabları 

təqdim etməklə qruplara səhvlərini başa duşməyə şərait yaradın və 

ümumiləşdirmə aparmağı tövsiyə edin. 

Qiymətləndirməni holistik sxem üzrə aparın. Fərdləri rubriklər əsasında 

təlim prosesi boyu dəyərləndirin. 

 

№ Meyarlar 5 4 3 2 1 

Теоретические основы и учебная методика темы «Непредельные 

углеводороды. Алкены» 

 

РЕЗЮМЕ 

 

В статье представлены методы преподавания темы «Непредельные 

углеводороды. Алкены», гомологический ряд, физико-химические свойства и 

применение для учащихся на уроках химии, а также учебные методы для каждой 

темы. 

 

 

Ключевые слова: непредельные углеводороды, алкены, правило Марковникова, 

обобщающий урок. 

Theoretical foundations and educational methods of the theme “Unsaturated 

hydrocarbons. Alkenes” 

 

SUMMARY 

 

The article presents methods for teaching the topic “Unsaturated hydrocarbons. 

Alkenes”, homologous series, physical and chemical properties and application for 

students in chemistry lessons, as well as teaching methods for each topic. 

